
 � 碩鼠

國風�魏�伐檀

毛詩序：「《伐檀》，刺貪也。在位貪鄙，無功而受祿，君子不得進仕爾。」

伐檀

坎坎伐檀兮，寘之河之干兮，河水清且漣猗。不稼不穡，胡取禾三百廛兮！不狩不獵，

胡瞻爾庭有縣貆兮。彼君子兮，不素餐兮。

坎坎伐輻兮，寘之河之側兮，河水清且直猗。不稼不穡，胡取禾三百億兮！不狩不獵，

胡瞻爾庭有縣特兮。彼君子兮，不素食兮。

坎坎伐輪兮，寘之河之漘兮，河水清且淪猗。不稼不穡，胡取禾三百囷兮！不狩不獵，

胡瞻爾庭有縣鶉兮。彼君子兮，不素飧兮。

《伐檀》，三章，章九句。

註解

此作品在全世界都属于公有领域，因为作者逝世已经超过100年，且作品于1931年1月1日

X-GORB Books | zh.wikisource.org | CC BY-SA 4.0 1 / 2



詩經/伐檀

